7-8 კლასები, ინტერნეტ ოლიმპიადა

1. ქაღალდის ლენტი დაყოფილია 16 ერთნაირ პატარა კვადრატად. 

ეს ლენტი გაჭრეს ზუსტად შუაში და მარჯვენა ნახევარი ასწიეს ერთი პატარა კვადრატის გვერდის სიგრძის ტოლი მანძილით ზემოთ, როგორც ეს მარჯვენა ნახაზზეა ნაჩვენები. შემდეგ მიღებული ნახევრებიდან თითოეული ისევ გაჭრეს ზუსტად შუაში და მათი მარჯვენა ნახევრები ისევ იგივე მანძილით ასწიეს ზემოთ. მიღებული ახალი ფიგურა იხილეთ ნახაზზე ქვემოთ:

შემდეგ იგივე ოპერაციები ჩაატარეს ოთხივე მიღებულ ოთხკვადრატიან ნაწილებზე, შემდეგ კი რვავე მიღებულ ორკვადრატიან ნაწილებზე.

ქვემოთ ნაჩვენები ფიგურებიდან რომელი იქნება ამ ოპერაციების საბოლოო შედეგი?

2. ცოტნე ცდილობს ქართული წინადადება ერთ ძველ უცნობ ენაზე გადათარგმნოს, რომელშიც ყოველი ქართული სიტყვა ერთი სიმბოლოთი გამოისახება.  თუმცა, ერთი სიტყვა სხვადასხვა სიმბოლოთი შეიძლება იქნას გამოსახული, რის გამოც ცოტნეს სურს, რაც შეიძლება კარგი თარგმანი გამოუვიდეს. მან ფურცელზე ყოველი ქართული სიტყვის ქვეშ, ვერტიკალურად ჩამოწერა ამ სიტყვის შესაბამისი ყველა შესაძლო სიმბოლო. შემდეგ ამ სიმბოლოების თითოეული წყვილი ერთმანეთთან ისრებით დააკავშირა და ამ ისრებზე დააწერა რამდენად ზუსტად გამოსახავენ ისინი ერთად, ამ მიმდევრობით, შესაბამისი ქართული სიტყვებისგან შედგენილი ტექსტის შინაარს (იხილეთ ნახაზი ქვემოთ). 

რაც უფრო დიდია ისარზე დაწერილი რიცხვი, მით უფრო ზუსტია თარგმანი. ცხადია, მთლიანი 5-სიტყვიანი ქართული წინადადების საუკეთესო თარგმანი იქნება იმ 5 სიმბოლოს მიმდევრობა, რომელთა დამაკავშირებელ ისრებზე დაწერილი რიცხვების ჯამი მაქსიმალური იქნება. ცოტნეს სურს გადათარგმნოს წინადადება: „ოჯახში დღეს სადილად თევზი გვექნება“.
რისი ტოლი იქნება ამ წინადადების საუკეთესო თარგმანის რიცხვითი მნიშვნელობა?

ა) 27


ბ) 22 


გ) 25


დ) 21
3. წარმოიდგინეთ, რომ ქვემოთ მოცემულ ნახაზზე, რომელზეც ძველი ზღაპრული ციხესიმაგრის სარდაფში ოთახების განლაგების სქემაა გამოსახული, ერთ-ერთ ოთახში მონსტრი იმალება. 

ცნობილია, რომ მონსტრი აუცილებლად ყვითელი ფერის ოთახში იქნება, თქვენ კი მისი აღმოჩენა გევალებათ. მონსტრის ძებნა ყვითელ უჯრებზე დაწკაპუნებით ხდება. თუ იგი იმ უჯრაშია, რომელზეც დააწკაპუნეთ, ცხადია ძებნა მთავრდება, თუ არადა, საქმე რომ უფრო გაგიიოლდეთ და ბევრი არ იწვალოთ, მორიგი დაწკაპუნების შემდეგ დარჩენილი იმ უჯრების რაოდენობა, რომლებშიც მონსტრი იმალება, ორჯერ მცირდება. როცა მხოლოდ ერთი ყვითელი უჯრა დარჩება, ითვლება რომ მონსტრი აღმოჩენილია და ამ ბოლო უჯრაზე დაწკაპუნება საჭირო აღარაა. 
დაწკაპუნებათა რა მინიმალური რაოდენობაა საჭირო მონსტრის აღმოსაჩენად?

ა) 6


ბ) 8 


გ) 5


დ) 7 
4. ცოტნეს კლასში მასწავლებელმა გადაწყვიტა ბავშვები ოთხ ჯგუფად დაჰყოს და თითოეულ ჯგუფს დამოუკიდებელი სამუშაო მისცეს. თითოეულ ჯგუფში ოთხი მოსწავლეა და მიცემული დავალებას კაპიტანი ჯგუფის წევრებს შორის ანაწილებს.

დავალების შესრულებისათვის მიცემული დროის გასვლის შემდეგ აღმოჩნდა, რომ სამმა ჯგუფმა წარმატებით გაართვა თავი დავალებას, ხოლო ერთმა ჯგუფმა კი მისთვის მიცემული დავალებას შესრულება ვერ შეძლო. როგორც აღმოჩნდა, კაპიტნებმა ისე გაანაწილეს სამუშაოები ჯგუფის წევრებს შორის, რომ ზოგიერთი წევრი მანამ ვერ დაიწყებს თავისი სამუშაოს შესრულებას, სანამ ჯგუფის სხვა რომელიმე წევრი (ან წევრები) არ დაასრულებენ მათთვის მიცემულ სამუშაოს. თითოეულ ჯგუფში სამუშაოთა ასეთი განაწილება დიაგრამების სახითაა მოცემული.  პატარა წრეებით ჯგუფების წევრებია გამოსახული, ხოლო ისრებით კი სამუშაოთა მიმდევრობაა ნაჩვენები. ანუ, თუ ისარი გამოდის ჯგუფის ერთი წევრიდან და მიდის მეორესთან, ეს ნიშნავს, რომ მეორე წევრი უნდა დაელოდოს, სანამ პირველი მათგანი არ დაასრულებს თავის სამუშაოს.

ქვემოთ მოცემული დიაგრამებიდან რომელი გამოსახავს იმ ჯგუფს, რომელმაც ვერ შეასრულა თავისი დავალება? 

5. [image: image9.emf]ცოტნე, ანასტასია და მარიამი თბილისის ერთ-ერთ ახალ პარკში სეირნობენ და რაღაც მომენტში ერთმანეთი დაკარგეს. პარკი სასეირნო ბილიკებისაგან და მათი გადაკვეთის წერტილებისაგან (გზაჯვარედინებისაგან) შედგება. პარკის სქემა ქვემოთ, ნახაზზეა მოცემული. 

გზაჯვარედინები დიდი ლათინური ასოებით არის აღნიშნული, ხოლო მათ შემაერთებელ თითოეულ ბილიკზე ამ ბილიკის გასავლელად საჭირო დროა დაწერილი წუთებში. ბავშვები ერთმანეთს მობილურებით დაუკავშირდნენ და  გაარკვიეს, რომ ცოტნე A გზაჯვარედინზეა,  ანასტასია B გზაჯვარედნიზე, ხოლო მარიამი კი - C გზაჯვარედინზე. სამივე მათგანს აქვს პარკის სქემა. რადგან ისინი მალე სახლში უნდა დაბრუნდნენ, მაქსიმუმ 15 წუთში უნდა შეხვდნენ ერთმანეთს და შინისაკენ გაეშურონ.

რომელი გზაჯვარედინები გამოდგება შეხვედრის ადგილებად, თუ თითოეულმა ბავშვმა იქ მისვლამდე 15 წუთზე მეტი დრო არ უნდა დახარჯოს?
ა) მხოლოდ G

ბ) A და G 

გ) G, L და A 

დ) F და K
6. ბაითლენდი 7 პატარა კუნძულისგან შედგენილი სახელმწიფოა, რომლებიც ერთმანეთთან ხიდებითაა დაკავშირებული. ნახაზზე ქვემოთ მოცემულია  ბაითლენდის სქემა, რომელზეც კუნძულები წერტილებითაა გამოსახული, ხოლო ხიდები კი ამ წერტილების დამაკავშირებელი მონაკვეთებით.

პროგრამისტმა ბითმა მოინდომა იგივე სქემა სხვანაირად შეედგინა, რომელზედაც პირიქით, ხიდები იქნება წერტილებით გამოსახული, ხოლო კუნძულები კი ამ წერტილების შემაერთებელი მონაკვეთებით.

რომელია ქვემოთ მოცემული სქემებიდან ბითის მიერ შედგენილი სქემა? 

7. ოთოს დიდი ხნის დაწყებული არა აქვს დაპროგრამების სწავლა, მაგრამ გადაწყვიტა საკუთარი ბრძანებები მოიფიქროს. მან მოიფიქრა სამი ბრძანება და თვლის, რომ სამივე მათგანი ოთხ მოცემულ რიცხვს შორის სიდიდით მეორეს პოულობს. თავის სამივე შედგენილ ბრძანებაში ის იყენებს ორ განსხვავებულ მარტივ ბრძანებას: max და min. ბრძანება max ორ მოცემულ რიცხვს შორის უდიდესს პოულობს, ბრძანება min კი  - ორ მოცემულ რიცხვს შორის უმცირესს. მაგალითად, max(15, 21) = 21, ხოლო min(15, 21) = 15. 
ოთოს მიერ მოფიქრებული ბრძანებები ასეთი სახისაა:

1. max(min(a,b), max(c,d))

2. max(max(a,b), min(c,d))

3. max(min(a,b), min(c,d))
სადაც, a, b, c და d მოცემული ოთხი რიცხვია. მაგალითად, თუ a, b, c და d-ს მნიშვნელობებია შესაბამისად 4, 3, 2 და 1, ოთოს მიერ მოფიქრებული პირველი ბრძანების შესრულების შემდეგ მივიღებთ 3-ს, რომელიც  ამ ოთხი რიცხვიდან მართლაც სიდიდით მეორეა. თუმცა, სულ მალე ოთომ აღმოაჩინა, რომ სინამდვილეში არც ერთი მისი მოფიქრებული ბრძანება სწორად არ მუშაობს. ამაში დასარწმუნებლად მას სამივე ბრძანების რიცხვთა სულ ორი ოთხეულისთვის შემოწმება დასჭირდა.

ქვემოთ მოცემულ რიცხვთა რომელ ორ ოთხეულზე შემოწმებით მიხვდა ოთო, რომ არცერთი მისი მოფიქრებული ბრძანება სწორად არ მუშაობდა?  
ა) 1, 2, 4, 3 და 2, 3, 4, 1  

ბ) 2, 1, 3, 4 და 2, 3, 4, 1

გ) 1, 4, 2, 3 და 2, 3, 4, 1

დ) 1, 4, 2, 3 და 4, 1, 2, 3
8. 2025 წლის ბაიტლანდიაში კოვიდ პანდემია უკვე კარგა ხნის ჩავლილია და, შესაბამისად, ლუკამ გადაწყვიტა დასასვენებლად წავიდეს. კარგა ხნის ფიქრის შემდეგ მან თავის პრიორიტეტებს მათემატიკურ სახე მისცა და ფურცელზე ჩამოწერა:

	ბუნებასთან სიახლოვე
	დასვენების ღირებულება
	სახლიდან  დაშორება
	რელაქსაცია

	4
	3
	2
	5


ახლა მას სურს ისეთ ადგილზე დაგეგმოს შვებულება, რომლის მახასიათებლებიც ჯამურად ყველაზე ახლოს იქნება ამ პრიორიტეტებთან. ტურისტულმა სააგენტომ ლუკას 4 ადგილი შესთავაზა, რომელთა მათემატიკური ანალიზითაც ლუკამ შემდეგი მახასიათებლები მიიღო:

	დასასვენებელი ადგილი
	ბუნებასთან სიახლოვე
	დასვენების ღირებულება
	სახლიდან დაშორება
	რელაქსაცია

	A
	3
	3
	2
	2

	B
	3
	2
	3
	4

	C
	2
	5
	2
	4

	D
	2
	1
	5
	5


ლუკა ორჯერ მეტ უპირატესობას ანიჭებს რელაქსაციის მის მიერ შერჩეული პრიორიტეტის სააგენტოს მიერ შეთავაზებული ადგილის რელაქსაციის მახასიათებელთან სიახლოვეს, ვიდრე მისი სხვა პრიორიტეტების სხვა მახასიათებლებთან სიახლოვეს. ანუ, იგი რელაქსაციის ნაწილში შედარებისას 1 ერთეულით განსხვავებას 2 ერთეულად თვლის განსხვავებით მისი სხვა პრიორიტეტების სხვა მახასიათებლებთან შედარებისას.  რომელი ადგილი უნდა აირჩიოს ლუკამ დასასვენებლად?

ა) A


ბ) B


გ) C


დ) D
9. ვატოს ფიზკულტურის მასწავლებელი გაკვეთილის დასაწყისში კლასს ყოველთვის  მარხნიდან მარჯვნივ მოსწავლეების სიმაღლეების ზრდის მიხედვით ალაგებს, რისთვისაც ის შემდეგ წესს იყენებს: მიუყვება მარცხნიდან მარჯვნივ და პირველივე ორ მეზობელ მოსწავლეს, რომლებთაგანაც მარცხენა მარჯვენაზე მაღალია, ადგილებს უცვლის. ამის შემდეგ იგი ისევ მწკრივის უკიდურეს მარცხენა ბოლოში მიდის და ამ პროცესს ხელახლა იწყებს. ვატომ სკოლაში მისვლა რამდენიმე წუთით დააგვიანა და უყურებს, რომ ამჟამად მწკრივში ჩაყენებული მისი თანაკლასელების სიმაღლეები მარცხნიდან მარჯვნივ ასეთია: 


184
166
168
175
173
176
172
170
178
177

სად უნდა დადგეს ვატო, რომ მინიმალური რაოდენობის კლასელთან მოუწიოს ადგილის გაცვლა, თუ მისი სიმაღლე 174 სანტიმეტრია?

ა) 168-სა და 175-ს შორის


ბ) 173-სა და 176-ს შორის
გ) 184-სა და 166-ს შორის 


დ) 170-სა და 178-ს შორის
10.  ბაიტლანდიის სამხრეთ ნაწილში, ახალ პატარა ქუჩაზე 5 სახლი ააშენეს, რომლებშიც შესაბამისად 2, 2, 3, 5 და 5 ადამიანი უნდა შესახლდეს. ბაიტლანდიის მერს სურს ეს სახლები განსხვავებული კოდირებული ნომრებით გადანომროს. თუმცა, ნომრებში მას მხოლოდ 2 ციფრის გამოყენება შეუძლია - 0 ან 1. ნომრები შეიძლება ნებისმიერი ციფრით იწყებოდეს და სხვადასხვანიშნა იყოს. მაგალითად, რიცხვებიდან: 0, 1, 00, 001, 1110 თითოეული შეიძლება იყოს რომელიმე სახლის ნომერი. არცერთი სახლის ნომერი არ უნდა იწყებოდეს სხვა რომელიმე სახლის ნომრით. მაგალითად, თუ მესამე სახლის ნომერია - 001, მაშინ სხვა არცერთი სახლის ნომერი არ შეიძლება იყოს: 0010, 0011, 001111 და ა.შ.
ბაიტლანდის მერი თითოეული სახლის ნომრის თავის ჟურნალში შეტანას აპირებს იმდენჯერ, რამდენი ადამიანიც ამ სახლში ცხოვრობს. რა მინიმალური რაოდენობის ციფრების ჩაწერა დასჭირდება მას თავის ჟურნალში ყველა ზემოთ ჩამოთვლილი პირობის დაცვით?
ა) 24


ბ) 36 


გ) 38


დ) 42
ა)





ბ)





გ)





დ)

